
GOUVÈNÈ CUOMO ANONSE REZILTA INISYAL INISYATIV SISPANSYON LISANS CHOFÈ MOUN YO KI 

NEGLIJE POU PEYE TAKS 

 

Lisans preske 9,000 moun kap fè fwod nan taks te sispann; $56 milyon dola te kolekte ki depase 

pwojeksyon ki te fèt de 34 pousan 

 

Gouvènè Andrew M. Cuomo jodia te anonse ke 8,900 NouYòkè te gen lisans yo sispann paske yo pat 

peye taks yo dwe Eta a. Represyon an se rezilta lejislasyon ki te siyen an lwa ane pase ki vize nan 

ankouraje moun yo ki dwe plis pase $10,000 nan taks pou fè aranjman avèk Depatman Taks la. 

 

“Nou voye yon mesaj klè bay delenkan nan taks yo ke yo genyen swa pou peye taks yo dwe a, oswa yap 

fè fas a konsekans reyèl yo,”Gouvènè Cuomo te deklare. “Pou anpil moun, mesaj sa a pase e kòm yon 

rezilta plizyè milye moun te prezante pou yo fè bon bagay e jwenn yon fason pou peye taks yo. Moun sa 

yo ki pa pran okenn aksyon ap pèdi lisans chofè yo.” 

 

“Lisans chofè se yon privilèj, men se pa yon dwa, e pwogram sa a te pouse aksyon san parèy ki soti nan 

delekans taks ki te otreman inyore dèt yo,”te deklare Komisè Thomas H. Mattox. “Plizyè milye moun te 

kontakte nou pou yo pran bon aksyon–peye fakti taks yo okonplè, oswa travay avèk nou pou fè yon plan 

aranjman peman ki satisfè dèt la. Nou te sispann lisans moun yo ki kontinye ap inyore dèt yo.” 

 

Nan premye tou notifikasyon an, nou te kontakte plis pase 17,700 chofè nan kòmansman mwa dout 

2013. Ansanm avèk 8,900 sispansyon 6,500 moun ki dwe taks yo te peye okonplè oswa yap fè peman 

sou dèt yo, pandan yo te detèmine ke genyen 2,300 moun ki pa kalifye pou sispansyon.  

 

Kòm yon rezilta nan pwogram lan, koleksyon taks te ogmante preske de $56.4 milyon dola sou yon baz 

lokal ak eta – ak yon 34 pousan ogmantasyon sou estimasyon inisyal $42 milyon dola. Pwogram lan pral 

kontinye ogmante plizyè milyon dola chak ane pandan plizyè milye lòt moun ki dwe yo okouran e, 

finalman ap rezoud dèt yo. 

 

Lè yon chofè jwenn yon notifikasyon sispansyon lisans ki soti nan Depatman Taks, yo genyen 60 jou apati 

dat lapòs la pou yo fè aranjman peman. Si kontribiyab la pa fè sa, Department of Motor Vehicles pral 

voye yon dezyèm lèt kap bay yon lòt 15 jou pou l reponn. Si kontribiyab delenkan an pa fè aranjman pou 

peye, DMV otorize pou sispann lisans lan jiskaske dèt la peye oswa yon plan peman etabli.  

 

Yon kontribiyab kap kondwi pandan revokasyon an anvigè ka jwenn arestasyon l ak amann. Sila yo ki gen 

yon lisans revoke, sepandan, ka aplike pou yon lisans limite, ki pèmèt yo kondi ale travay epi retounen 

lakay yo dirèkteman.  

 

Nan Eta New York, se biznis ak moun ki peye 96% taks san yo pa fòse yo pran responsablite fiskal yo. Yo 

ranmase rès 4% atravè pwogram odit, rekouvreman ak investigasyon kriminèl Depatman Fiskal la. 

Atravè pwogram aplikasyon lalwa, tankou revokasyon lisans chofè, Depatman an garanti yon 

administrasyon fiskal jis pou tout Nouyòkè. 

 

Pou kontakte Depatman Fiskal la  

• Vizite www.tax.ny.gov 

•  Rele (518) 862-6000 pou aranjman dèt fiskal ouben aranjman pou yon plan peman 

